
Ac.nr.5357/2024

GJYKATA E APELIT E KOSOVES NE PRISHTINE, né kolegjin e pérbéré nga gjyqtarét
Hidajete Gashi Alaj - kryetare e kolegjit, Arsim Hamzaj dhe Naime Ahmeti - anétaré té kolegjit,
né ¢éshtjen juridike té paditéses L.Rr.nga G., té cilén sipas autorizimit e pérfagéson A.l., avokat
nga Gj., kundér té paditurés Komuna e Gjilanit-Drejtoria Komunale e Arsimit Gjilan, me objekt
kontesti kompensimi né emér té kualifikimit, vlera e kontestit 1,383.75€, duke vendosur sipas
ankesés sé té paditurés té paraqitur kundér aktgjykimit t€ Gjykatés Themelore né Gjilan -
Departamenti i Pérgjithshém, C.nr.110/24, té datés 13.03.2024, né seancén e kolegjit té mbajtur
mé 20.02.2025, mori kété:

AKTGIYKIM

REFUZOHET e pathemelté ankesa e té paditurés Komuna e Gjilanit - Drejtoria Komunale e
Arsimit, ndérsa aktgjykimi i Gjykatés Themelore né Gjilan - Departamenti i Pérgjithshém
C.nr.110/24, i datés 13.03.2024, VERTETOHET.

Arsyetim

Gjykata e shkallés sé paré me aktgjykimin e atakuar C.nr.110/24, té datés 13.03.2024, ka
vendosur si né vijim: “l. APROVOHET e bazuar kérkesépadia e paditéses L.Rr.nga G. dhe
DETYROHET e paditura Komuna e Gjilanit-Drejtoria Komunale e Arsimit Gjilan, gé né emér
té kualifikimit bachelor pér periudhén 01.01.2021 — 01.02.2023, pér 25 muaj, duke llogaritur
nga 55.35 euro pér ¢do muaj, t’ia paguaj paditéses shumén prej 1,383.75 euro, me kamaté
ligjore prej 8 % nga data 04.01.2024 si daté e paragqitjes sé padisé, e deri né pagesén definitive,
né afat prej 7 dité, nga dita e pranimit té kétij aktgjykimi, nén kércénim té pérmbarimit té
detyrueshém. Il. DETYROHET e paditura gé paditéses t’ia paguaj shpenzimet e procedurés né

shumé prej 135.00 euro, né afat prej 7 dité, nga dita e pranimit té kétij aktgjykimi, nén kércénim
té pérmbarimit té detyrueshém.”

Kundér kétij aktgjykimi, e paditura brenda afatit ligjor, ka parashtruar ankesé pér shkak té
shkeljeve esenciale té dispozitave té procedurés kontestimore, konstatimit té gabuar dhe jo té
ploté té gjendjes faktike dhe zbatim té gabuar té sé drejtés materiale, me propozim gé Gjykata e
Apelit té aprovoj ankesén ndérsa aktgjykimin e atakuar ta prish, té refuzoj né térési padiné dhe
kérkesépading, ta prishé aktgjykimin de ta kthej rastin né rigjykim/rivendosje.

Pérgjigje né ankesé nuk ka paraqitur paditwsja.

Gjykata e Apelit si gjykaté e shkallés sé dyté, pas vlerésimit té pretendimeve ankimore lidhur
me aktgjykimin e atakuar, né mbéshtetje té dispozités sé nenit 194, 195 dhe 200 té Ligjit pér
Procedurén Kontestimore (LPK), ka gjetur se:

Ankesa e té paditurés éshté e pathemelté.

Nga shkresat e I&ndés rezulton se paditésja, pérmes té autorizuarit, né gjykatén e shkallés sé paré
ka paragitur padi kundér té paditurés, duke kérkuar gé té obligohet e paditura né kompensimin
mbi bazén e kualifikimit, me arsyet sikurse né padi, e po ashtu duke kérkuar edhe kompensimin
e shpenzimeve procedurale.

Gjykata e shkallés sé paré duke vepruar sipas padisé, pas marrjes sé pérgjigjes né padi dhe
vlerésimit té€ provave si: vértetimi nr.prot.268/2023 i dt.08.12.2023 i léshuar nga SHFMU
“Nazim Hikmet” né€ Dobércan dhe vértetimi nr.prot.110/2021 1 dt.10.03.2021 1 léshuar nga
SHFMU “Selami Hallagi” n€ Gjilan, diploma e nivelit Bachelor nr.281 e dt.24.07.2019 — léshuar
nga Universiteti 1 Prishtinés, Fakulteti i Edukimit, licenca e mésimdhénésit nr.1031142 e
dt.10.06.2022, lista e pagave e Iéshuar né emér té paditéses nga Buxheti i Republikés sé Kosovés,
si dhe vlerésimit té té gjitha shkresave tjera té Iéndés, ka nxjerré aktgjykimin e atakuar
C.nr.110/2024, té datés 15.03.2024, me té cilin ka vendosur mé decidivisht si né dispozitiv té tij.

Né arsyetim té aktgjykimit t€ atakuar, gjykata e shkallés sé paré ka theksuar se nuk éshté
kontestuese se paditésja éshté né marrédhénie puné tek e paditura (fakt i vértetuar nga vértetimi
nr.prot.268/2023 i dt.08.12.2023 i léshuar nga SHFMU “Nazim Hikmet” né Dobérgan dhe
vértetimi nr.prot.110/2021 1 dt.10.03.2021 1 léshuar nga SHFMU “Selami Hallagi” né Gjilan, se
e njéjta ka diplomé té nivelit Bachelor nga Universiteti i Prishtinés, Fakulteti i Edukimit (fakt i
vértetuar edhe nga diploma nr.281 e dt.24.07.2019), éshté mésimdhénése e licencuar (licenca e
mésimdhénésit nr.1031142 e dt.10.06.2022) dhe se pagén bazé e ka né lartési prej 421.00 euro,
ndérsa pér kualifikim éshté paguar né shumén prej 58.32 euro (fakt i vértetuar edhe nga lista e
pageés e léshuar né emér té paditéses nga BRK). Bazén ligjore pér vendosje e ka mbéshtetur né
Vendimin e Qeverisé, Nr.01/33 té datés 29.08.2008, si dhe Mendimin Juridik t& Gjykatés
Supreme té Kosovés, nr.214/2023 té datés 05.10.2023. Vendimin mbi kamatén e ka bazuar né
nenin 382 té LMD-sé&, ndérsa pér shpenzimet e procedurés ka vendosur né bazé té nenit 449, 452
dhe 453.1 dhe 463 té LPK-sé.

Gjykata e Apelit e aprovon né térési vlerésimin juridik té gjykatés té shkallés sé paré si té rregullt
dhe té ligjshém sa i pérket vendosjes si né dispozitiv té aktgjykimit té atakuar, pér arsye se i njéjti
nuk éshté pérfshiré me shkelje thelbésore té dispozitave té procedurés kontestimore, té
pretenduara dhe as né shkeljet nga neni 182 par.2, pika b), g), j), k) dhe m), té LPK-sé, dhe
rrjedhimisht nuk ka aplikim té gabuar té drejtés materiale pér té cilat kjo gjykaté kujdeset sipas
detyrés zyrtare né bazé té nenit 194 té LPK-sé, ndérsa nuk géndrojné edhe pretendimet tjera té
palés ankuese té cekura né ankese.

Nuk géndrojné pretendimet ankimore té paditurés se aktgjykimi éshté pérfshiré né shkelje
thelbésore té dispozitave té procedurés kontestimore nga neni 182 paragrafi 2 pika (n) e LPK-sé.
Sipas vlerésimit té Gjykatés sé Apelit, dispozitivi i aktgjykimit té atakuar éshté mjaft i garté, e
né pérputhje té ploté me arsyet e aktgjykimit, duke gené késhtu né harmoni logjike dhe juridike
dispozitivi me arsyetimin. Gjykata ka arsyetuar té gjitha faktet me peshé vendimtare pér
themelésiné e kérkesépadisé e né lidhshméri me kété ka arsyetuar ményrén se si jané vértetuar
faktet e gjithashtu edhe ményrén se si i ka vlerésuar provat pér secilin fakt t€ provuar. Si
rrjedhojé, gjendja faktike éshté vértetuar né ményré té drejté dhe faktet vendimtare si
marrédhénia e punés, kualifikimi dhe licencimi i paditéses.

Nuk géndrojné pretendimet ankimore té té paditurés se gjykata e shkallés sé paré gabimisht ka
aplikuar té drejtén materiale pér arsye se e njéjta me rastin e aprovimit té kérkesépadisé, me té
drejté éshté bazuar né Vendimin e Qeverisé, Nr.01/33 té datés 29.08.2008, i cili vendim ka qené
né fuqi deri mé daté 06.02.2023 (i shfugizuar me Ligjin pér Pagat né Sektorin Publik, Nr.08/L-
196), éshté pércaktuar se té gjithé mésimdhénésit do té kené rritje té pagave té tyre né bazé té
kritereve té licencimit, pra mésimdhénésve, drejtoréve, zévendésdrejtoréve dhe bashképuntoréve
profesional, pérfitojné rritje page me diplomé té shkollés normale 10 % té pagés bazé, me
diplomé té shkollés pedagogjike me nje ngritje te pagés bazé prej 19%, me diplome universitare
3 dhe 4 vjet pérfitojné ngritje té pagés bazé prej 27% dhe me diplomé té ciklit té dyté dhe té treté
(Magjistraturé dhe Doktoraturé) pérfitojné ngritje té pagés bazé prej 35 %. Se njé e drejté e tillé
i takon palés paditése, e ka sgaruar edhe Gjykata Supreme e Kosovés né mendimin juridik
Gj.A.nr.214/2023, daté 09.10.2023.

Gjykata e Apelit vleréson se nuk géndrojné pretendimet ankimore té palés sé paditur se gjykata
e shkallés sé paré me rastin e vendosjes pér kompensimin né emér té kompensimit mbi bazén e
kualifikimit pér punonjésit me licencé, ka béré konstatim té gabuar dhe jo té ploté té gjendjes
faktike. Kjo pér faktin se gjykata e shkallés sé paré né pérputhje me provat e bashkangjitura
shkresave té 1éndés ka vértetuar faktin se paditésja ka kualifikim bachelor, paga bazé e té njéjtés
éshté 421.00 euro, né emér té kualifikimit i &shté paguar né baza mujore shuma prej 58.32 euro,
e gé bazuar né té drejtén materiale i takon shuma prej 113.67 euro, e rrjedhimisht diferenca gé
duhet té paguhet éshté 55.35 euro pér muaj, né shumén e pérgjithshme prej 1,383.75 euro pér
periudhén janar 2021 deri shkurt 2023, 25 muaj gjithsej.

Lidhur me pretendimin tjetér té paditurés té parashtruar pérmes ankesés, lidhur me parashkrimin
e kérkeseés sipas nenit 87 té Ligjit té Punés té gjykata e shkallés sé dyté vleréson se njé pretendim
i tillé éshté i pagéndrueshém, pasi gé nuk jané plotésuar kushtet ligjore, gé kérkesa té

konsiderohet e parashkruar né kuptim té nenit té lartcekur, pasi gé padia dhe kérkesépadia e
paditéses éshté parashtruar brenda afatit té€ pércaktuar ligjor.

Njéherazi, gjykata i ka vlerésuar té papranueshme pretendimet ankimore té paditurés, se nuk
éshté paraparé me Ligjin e Punés apo se nuk éshté nénshkruese e kontratés kolektive, ngase i
njéjti éshté paraparé me dispozitat e KKAK-sé, nénshkruese e té cilés éshté edhe MASHT-I,
andaj e paditura nuk lirohet nga obligimi pér pagesén e shumave té gjykuara, sepse kontratat e
nénshkruara né mes paléve kané bazé ligjore né LMD-né, dispozitat pérkatés té kétij ligji neni 7
gé e rregullojné materien e ¢éshtjes sé kontratés, si dhe konform nenit 8 par.1 té LMD-sé, ku
shprehimisht thuhet ”Pjesémarrésit né marrédhénien e detyrimit kané pér detyré ta pérmbushin
detyrimin e vet dhe jané pérgjegjés pér pérmbushjen e t& nj&jtit”.

Vendimi sa i pérket kamatés nga gjykata e shkallés sé paré, drejté éshté aplikuar e drejta
materiale, lartésia e kamatés éshté né pajtim me nenin 382 té LMD-sé.

Vendimi mbi shpenzimet e procedurés éshté né pérputhje me veprimet e ndérmarra né kété
céshtje juridike kontestuese, né pérputhje me tarifén pér pércaktimin e lartésisé sé shpenzimeve
dhe né pajtim me dispozitat e LPK-sé dhe tarifés sé OAK-sé.

Gjykata e Apelit me rastin e vendosjes i vlerésoi edhe té gjitha pretendimet e tjera ankimore, nuk
ishin me ndikim pér njé vendim ndryshe, pér ¢cka edhe vendosi si né dispozitiv té kétij aktgjykimi.

Nga té larté cekurat e né mbéshtetje té dispozités sé nenit 195.1 pika d), lidhur me nenin 200, té
LPK-sé, Gjykata e Apelit ka vendosur si né dispozitiv té kétij aktgjykimi.

GJYKATA E APELIT E KOSOVES NE PRISHTINE
Ac.nr.5357/2024, daté 20.02.2025

Kryetare e kolegjit
Hidajete Gashi Alaj.d.v.

